
11-24/MOC-00037. Erabakia, zeinaren bidez Espainiako Gobernua premiatzen baita behar adina baliabide ezar ditzan, sei hilabeteko epean gehienez ere ebatz ditzan atzerrian lortutako titulu akademikoak homologatzeko eskabideak
Osoko Bilkurak onetsi du
Legebiltzarreko Erregelamenduko 125. artikuluan xedatua betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2024ko maiatzaren 2an onetsitako erabakia, zeinaren bidez Espainiako Gobernua premiatzen baita behar adina baliabide ezar ditzan, sei hilabeteko epean gehienez ere ebatz ditzan atzerrian lortutako titulu akademikoak homologatzeko eskabideak. Hona testua:
“1. Nafarroako Parlamentuak Espainiako Gobernua premiatzen du behar adina baliabide ezar dezan 889/2022 Errege-dekretuan ezarritakoa betetzeko eta sei hilabeteko epean gehienez ere ebazteko atzerrian lortutako titulu akademikoak homologatzeko eskabideak.
2. Nafarroako Parlamentuak konpromisoa hartzen du espresuki jaso dadin Foru Hobetzearen hurrengo berrikusketan, Parlamentuko ponentzian, atzerrian lortutako titulu akademikoak homologatzeko eskumena, halako moldez non Nafarroako Gobernuak lehenbailehen izapidetu ahalko baitu haren eskualdatzea.
Iruñean, 2024ko maiatzaren 7an
Lehenengo lehendakariordea, lehendakari jardunean: Ainhoa Unzu Garate

